
ПОДГОТВЕТЕ СЕ ЗА МОМЕНТИТЕ ШТО СЕ ВАЖНИ ОВАА ЗИМА
Зимската сезона е ризичен период за постарите лица во вашиот живот. Лицата на возраст од 65 години и постари се изложени на повисок ризик од тешки заболувања и хоспитализација од инфлуенца (грип), COVID-19 и респираторен синцицијален вирус (RSV). Вакцинацијата е најдобрата подготовка.
Без разлика дали се работи за потсетување за време на телефонски разговор или помош при одење на закажан термин за вакцинација, вашата поддршка може да придонесе постарите лица да се вакцинираат и да бидат подготвени за зимата.

Следната листа за проверка може да ви помогне да започнете разговор на темата за зимските вакцинации со вашите најблиски:
· Како што времето станува постудено, разговарајте за вакцинирање против инфлуенца, COVID-19 и RSV пред да почне зимата.
· Поттикнете ги да дејствуваат навреме. Најдобро е да се вакцинираат секоја година кога вакцините ќе станат достапни почнувајќи од март или април, за да бидат заштитени пред екот на сезоната. Но, никогаш не е доцна за вакцинирање.
· Помогнете им да закажат термин кај нивниот лекар или да одат во локалната аптека за да разговараат за тоа дали ги исполнуваат условите за бесплатни зимски вакцини.
· Бидете подготвени да одговорите на сите прашања или да разговарате за работите што можеби ги загрижуваат. Можете да им укажете дека постарите лица се изложени на зголемен ризик од сериозна болест или дури и потреба од хоспитализација доколку се заразат со вирус на дишните патишта.
· Уверете ги дека вакцинацијата е најдобриот начин да се подготват за зимата за да бидат добро и здрави, со цел да можат да уживаат во моментите што се важни. 
· Кажете им дека здравствените експерти велат дека е безбедно да се примат вакцините против грип, COVID-19 и RSV на истиот закажан термин или посебно.

За повеќе информации, посетете ја веб-страницата health.gov.au/winter-vaccinations/translated-resources

